სამართლის  მიმართულება
სამაგისტრო პროგრამა ”სამართალი” (ხელმძღვანელები:  - პროფესორი ვეფხვია გვარამია, პროფესორი ლალი გაბისონია, პროფესორი ედიშერ ფუტკარაძე  )

სამართლის სამაგისტრო გამოცდის ტესტების ნიმუში
შენიშვნა: ტესტი ფასდება 100 ქულიანი სისტემით. თოთოეული კითხვა ფასდება 2 ქულით. ერთ ტესტში ერთ ვარიანტზე მეტი პასუხის შემოხაზვის  ან გადაკეთების შემთხვევაში პასუხი ჩაითვლება ბათილად. მინიმალური კომპეტენციის ზღვარი წარმოადგენს 52 ქულას.
№1

ქვემოთ ჩამოთვლილ პირთაგან, რომელი არ წყვეტს პოლიტიკური გაერთიანების წევრობას გამწესებისთანავე (დანიშვნისთანავე)?

ა.მოსამართლე.

ბ.პროკურორი.

გ.ეროვნული ბიბლიოთეკის დირექტორი.

დ.სამხედრო ძალების ოფიცერი. 
№2

ვის ეკისრება არჩევნების ჩატარების უზრუნველყოფა? 

ა.საერთაშორისო დამკვირვებლებს.

ბ.საარჩევნო კომისიებს.

გ.საქართველოს პრეზიდენტს.

დ.კანდიდატთა რწმუნებულ პირებს. 
                                                                             №3

ქვემოთ ჩამოთვლილ პირთაგან, რომელს აქვს არჩევნებსა და რეფერენდუმებში მონაწილეობის მიღების უფლება?

ა. მოქალაქეს, რომელიც სასამართლომ ქმედუუნაროდ სცნო.

ბ. სასამართლოს განაჩენით იმყოფება სასჯელის აღსრულების დაწესებულებაში.

გ. მოქალაქეობის არმქონე პირს, რომელსაც არ მიუღწევია 18 წლის ასაკამდე.

დ. საქართველოს მოქალაქეს 18 წლის ასაკიდან.
                                                                            №4

საქართველოს კონსტიტუციისა და ,,საქართველოს სახალხო დამცველის შესახებ“ საქართველოს ორგანული კანონის შესაბამისად რა არის ის ძირითადი მიზანი, რომლის გამო საქართველოს სახელმწიფოს უზენაეს კანონში გათვალისწინებულია საქართველოს სახალხო დამცველის ინსტიტუტი?

ა. საქართველოს სახალხო დამცველმა უნდა გააუქმოს ის საკანონმდებლო აქტები, რომელთა შინაარსი საქართველოს კონსტიტუციასთან წინააღმდეგობაშია.

ბ.საქართველოს სახალხო დამცველი მოწოდებულია უზრუნველყოს სამართალდამცავი ორგანოების გამართული მუშაობა.

გ. ადამიანის უფლებებისა და თავისუფლებების დაცვის ზედამხედველობა.

დ. საქართველოს სასამართლოების გამართული მუშაობის უზრუნველყოფა.
                                                                          №5

,,საჯარო სამსახურის შესახებ“  საქართველოს კანონის შესაბამისად, ქვემოთჩამოთვლილიდან რომელი არ არის სახელმწიფო-პოლიტიკური თანამდებობის პირი?

ა. საქართველოს პრეზიდენტი.

ბ.საქართველოს პარლამენტის წევრი.

გ.საქართველოს საკონსტიტუციო სასამართლოს თავჯდომარე.

დ.საქართველოს სახელმწიფო მინისტრი. 

ქვემოთ ჩამოთვლილ მსჯელობათაგან რომელია სწორი:

ა. დაუშვებელია შეკრებისა და მანიფესტაციის ჩატარება თუ კი მას არ ესწრება შეტყობინებაზე ხელმომწერი პასუხისმგებელი პირები.

ბ.დაუშვებელია შეკრებისა და მანიფესტაციის ორგანიზაციისას და ჩატარებისას მოწოდება საქართველოს კონსტიტუციური წყობილების დამხობის ან ძალადობით შეცვლისაკენ.

გ.დაუშვებელია შეკრებისა და მანიფესტაციის ჩატარება არასრულწლოვანი პირების მონაწილეობით.

დ. დაუშვებელია შეკრებისა და მანიფესტაციის ჩატარება შეტყობინებაში მითითებული სვლა-გეზის შეცვლით.
                                                                       №7

საქართველოს პარლამენტის წევრად შეიძლება არჩეულ იქნას:

ა. საარჩევნო უფლების მქონე საქართველოს მოქალაქე 18 წლის ასაკიდან.

ბ.საარჩევნო უფლების მქონე საქართველოს მოქალაქე 25 წლის ასაკიდან.

გ.საარჩევნო უფლების მქონე საქართველოს მოქალაქე 24 წლის ასაკიდან.

დ. საარჩევნო უფლების მქონე საქართველოს მოქალაქე 21  წლის ასაკიდან.

                                                                     №8

პირველ რიგში, სად უნდა გასაჩივრდეს საქართველოს პარლამენტის წევრის უფლებამოსილების ცნობის გადაწყვეტილება?

ა.საქართველოს საკონსტიტუციო სასამართლოში.

ბ.საქართველოს ცენტრალურ საარჩევნო კომისიაში.

გ.საქართველოს უზენაეს სასამართლოში.

დ. საქართველოს პრეზიდენტთან.

ქვემოთჩამოთვლილ მსჯელობათაგან რომელია სწორი?

ა.საქართველოს  პარლამენტი ახორციელებს საკანონმდებლო და აღმასრულებელ-განმკარგულებელ ხელისუფლებას.

ბ. საქართველოს პარლამენტი ახორციელებს საკანონმდებლო ხელისუფლებას.

გ.საქართველოს პარლამენტის თანამდებობის პირები დებენ საერთაშორისო ხელშეკრულებებს.

დ. საქართველოს პარლამენტი ზედამხედველობს კონსტიტუციური კონტროლის განხორციელებას საქართველოში. 
                                                                 №10

საქართველოს კონსტიტუციის მიხედვით  რა ადგილი უკავია საქართველოს სახელმწიფო ხელისუფლებაში საქართველოს პრეზიდენტს?

ა. საქართველოს პრეზიდენტი არის აღმასრულებელი ხელისუფლების მეთაური.

ბ. საქართველოს პრეზიდენტი არის საქართველოს სახელმწიფოს მეთაური.

გ.საქართველოს პრეზიდენტი არის აღმასრულებელი და საკანონმდებლო ხელისუფლების მეთაური.

დ.საქართველოს  პრეზიდენტი არის სახელმწიფოსა და აღმასრულებელი ხელისუფლების მეთაური. 

რომელი სახის ადმინისტრაციული წარმოება არ არსებობს?

ა.  რთული.

ბ.  მარტივი.

გ.  საჯარო.

დ.  ფორმალური.

                                                               №12

რას ნიშნავს ადმინისტრაციულ-სამართლებრივი აქტის ძალადაკარგულად გამოცხადება?

ა. ადმინისტრაციულ-სამართლებრვი აქტის გაუქმებას.

ბ. მისი ძალაში შესვლიდან წარმოშობილი სამართლებრივი შედეგების გაუქმებას.

გ. ადმინისტრაციულ-სამართლებრივი აქტის მოქმედების შეწყვეტას, მისი ძალადაკარგულად
გამოცხადების დღიდან.

დ. ადმინისტრაციულ-სამართლებრივი აქტის საფუძველზე წარმოშობილი უფლება-მოვალეობების  შეწყვეტას.

                                                             №13

ადმინისტრაციული წარმოება გულისხმობს:

ა.მმართველობის ორგანოების მიერ მხოლოდ საჩივრების განხილვას.

ბ.მმართველობის აპარატში ორგანოებისა და თანამდებობის პირების მიერ
ურთიერთმიმართულების გამო საკითხების განხილვას და გადაწყვეტას.

გ.ადმინისტრაციული ორგანოს საქმიანობას ადმინისტრაციულ-სამართლებრივი აქტის მომზადების, გამოცემისა და აღსრულების, აგრეთვე ადმინისტრაციული საჩივრის გადაწყვეტის მიზნით.

დ.მმართველობის სფეროში მორალური, მატერიალური წახალისების მეთოდების გამოყენებას.

მარტივი ადმინისტრაციული წარმოებისას ადმინისტრაციული წარმოების მხარე შეიძლება იყოს:

ა.მხოლოდ ფიზიკური ან იურიდიული პირი.

ბ.მხოლოდ ადმინისტრაციული ორგანო.

გ.ადმინისტრაციული ორგანო, ფიზიკური ან იურიდიული პირი.

დ.ადმინისტრაციული ორგანო ან იურიდიული პირი.
                                                             №15

ადმინისტრაციულ-სამართლებრივ აქტში ცვლილებების და დამატებების შეტანის უფლება აქვს:

ა. ზემდგომ ადმინისტრაციულ ორგანოს.
ბ. სასამართლოს.
გ. აქტის გამომცემ ადმინისტრაციულ-სამართლებრივ ორგანოს.
დ. არცერთი პასუხი არ არის სწორი.

 რა სახის აქტებს გამოსცემს სასამართლო ადმინისტრაციული სამართალდარღვევის საქმის განხილვისას?

ა. დადგენილებას.
ბ. განკარგულებას.
გ. ბრძანებას.
დ. განჩინებას.
                                                           №17

ადმინისტრაციულ სამართალწარმოებისას აქვს თუ არა უფლება მხარეს მიიღოს საქმესთან დაკავშირებული დოკუმენტის ასლი?

ა. მხარეს უფლება აქვს მიიღოს დოკუმენტის ასლი საკუთარი ხარჯით.
ბ. მხარეს უფლება არ აქვს მიიღოს დოკუმენტის ასლი.
გ. მხარეს უფლება აქვს მიიღოს დოკუმენტის ასლი სასამართლოს ხარჯებით.
დ.სასამართლო ვალდებულია მხარეს მისცეს საქმესთან დაკავშირებული დოკუმენტის დედანი.

რა შემთხვევაში შეიძლება ჩაებან მესამე პირები საკასაციო ინსტანციაში ადმინისტრაციულ საქმეთა განხილვისას?

ა. ნებისმიერ შემთხვევაში.
ბ. მხოლოდ მოსარჩელის თანხმობით.
გ. მხოლოდ მოპასუხის თანხმობით.
დ. მათივე თანხმობით.

ქვემოთ ჩამოთვლილთაგან ვის აქვს სააპელაციო საჩივრის შეტანის უფლება ადმინისტარციული სამართალწარმოებისას?

ა. მხარეებს და საქმეში ჩაბმულ მესამე პირებს.
ბ. მხოლოდ მხარეების წარმომადგენლებს.
გ. მხოლოდ წაგებულ მხარეს.
დ. ყველა პასუხი სწორია.

დაჩქარებული წესით ადმინისტრაციული სამართალწარმოების დროს, სასამართლო უფლებამოსილია:

ა. შეამოკლოს მოპასუხის მიერ თავისი პასუხის, ან შეგებებული სარჩელის წარდგენის ვადა.

ბ. არ დაუშვას მხარე საქმის განხილვაზე.

გ. არ შეატყობინოს მხარეს საქმის განხილვის დრო და რიცხვი.

დ. არ მიიღოს მოპასუხის შეგებებული სარჩელი.

ბე-ს მიმღების ბრალეული მოქმედებით ვალდებულება არ შესრულდა, რის გამოც ბე-ს მიმცემმა მოითხოვა ბე-ს ორმაგად დაბრუნება და ზიანის ანაზღაურება. აქვს თუ არა ბე-ს მიმცემს ბე-ს ორმაგად დაბრუნებასთან ერთად ზიანის ანაზღაურების მოთხოვნის უფლებაც?
ა. არა, რადგან ბე ჩაითვლება ზიანის ანაზღაურების ანგარიშში.

ბ. დიახ, რადგან ბე-ს ორმაგად დაბრუნებასთან ერთად ბე-ს მიმცემს შეუძლია მოითხოვოს ზიანის ანაზღაურებაც.

გ. არა, რადგან ბე-სთან დაკავშირებით  ზიანის ანაზღაურების მოთხოვნა არ წარმოიშობა.

დ. მხოლოდ მაშინ აქვს , თუ ასეთი მოთხოვნის შესაძლებლობა ხელშეკრულებით არის გათვალისწინებული.

რა მომენტიდან დადგება სამკვიდროს მიღების ან მასზე უარის თქმის სამართლებრივი შედეგები?
ა. სამკვიდროს მიღების მომენტიდან.

ბ. სამკვიდროს გახსნის მომენტიდან.

გ. სამკვიდროს მიღების უარის თქმის მომენტიდან.

დ. სანოტარო ორგანოში სამკვიდროს მიღების ან სამკვიდროს მიღებაზე უარის თქმის შესახებ განცხადების შეტანის მომეტიდან.

 არასრულწლოვანი მიყენებული ზარალისათვის პასუხისმგებელია სამოქალაქო სამართლებრივ ურთიერთობებში:

ა. 7 წლის ასაკიდან.

ბ. 10 წლის ასაკიდან.

გ. 16 წლის ასაკიდან.

დ. 14 წლის ასაკიდან. 

 გარიგების ნაწილის ბათილობა იწვევს თუ არა მთლიანად გარიგების ბათილობას?
ა. დიახ, გარიგების ყველა ნაწილი შესაბამისობაში უნდა იყოს კანონთან.

ბ. დიახ, გარიგების ცალკეული ნაწილები წარმოადგენენ ერთიან გარიგებას.

გ. არა, თუ ეს გათვალისწინებულია გარიგების შინაარსში.

დ. არა, თუ სავარაუდოა, რომ გარიგება დაიდებოდა მისი  ბათილი ნაწილის გარეშეც.

იძულებით დადებული გარიგება შეიძლებას სადავო გახდეს:
ა. 3 წლის განმავლობაში იძულების დაწყების მომენტიდან.

ბ. 1 წლის განმავლობაში იძულების დაწყების მომენტიდან.

გ. 3 წლის განმავლობაში იძულების დამთავრების მომენტიდან.

დ. 1 წლის განმავლობაში იძულების დამთავრების მომენტიდან.

რომელი ნივთი შეიძლება იყოს სესხის ხელშეკრიულების საგანი:

ა. ყოველი ნივთი, რომელიც სამოქალაქო ბრუნვიდან არ არის ამოღებული.

ბ. მხოლოდ ფული.

გ. ყოველი ნივთი, რომელიც პირს შეიძლება საკუთრებაში ჰქონდეს.

დ. ფული ან სხვა გვაროვნული ნივთი.  

გადაეცემა თუ არა პირადი სერვიტუტი სხვა პირებს?
ა. დიახ, მემკვიდრეობით.

ბ. დიახ, პირად სერვიტუტზე უფლებამოსილ პირს და მესამე პირს შორის დადებული ხელშეკრულების საფუძველზე.

გ. არა, რადგან პირადი სერვიტუტი სხვა პირებს არ გადაეცემა.

დ. არა, რადგან პირადი სერვიტუტი მხოლოდ კანონისმიერი უფლებაა.

თბილისის საქალაქო სასამართლოში, მ.გვანცელაძემ სარჩელი წარადგინა მოპასუხეების: ლ. მაისურაძის, კ. კობალაძისა და ვ. ხუციშვილის წინააღმდეგ. ამათგან პირველი თბილისში, მეორე _ გორის რაიონში, მესამე _ მცხეთის რაიონში ცხოვრობს.

სარჩელი განსჯად სასამართლოშია წარდგენილი, თუ არა?

ა. დიახ, რადგან დაცულია საერთო განსჯადობის წესები.

ბ. არა, რადგან  სარჩელები უნდა წარედგინა, თითოეული მოსარჩელის საცხოვრებელი ადგილის მიხედვით.

გ. დიახ, რადგან სარჩელი რამოდენიმე მოპასუხის მიმართ, სასამართლოს წარდგინება ერთ-ერთი მოპასუხის საცხოვრებელი ადგილის მიხედვით.

დ. არა, რადგან მოპასუხეთა სიმრავლის შემთხვევაში, სარჩელი წარდგენილ უნდა იქნეს საოლქო სასამართლოში.

სამოქალაქო საქმის განხილვისას, აცილების თაობაზე სასამართლო განჩინება შეიძლება გასაჩივრდეს:

ა. კერძო საჩივრით.

ბ. სასამართლო გადაწყვეტილებასთან ერთად. 

გ. სასამართლოს თავმჯდომარესთან, განცხადების საფუძველზე.

დ. სასამართლოს ნებისმიერ განჩინებასთან, რომელიც კერძო საჩივრით საჩივრდება.

სააპელაციო სასამართლო, გასაჩივრებულ გადაწყვეტილებას ამოწმებს, სააპელაციო საჩივრის ფარგლებში: 

ა. მხოლოდ ფაქტობრივი თვალსაზრისით. 

ბ. მხოლოდ სამართლებრივი თვალსაზრისით.

გ. ფაქტობრივი და სამართლებრივი თვალსაზრისით. 

დ. სამართლებრივი თვალსაზრისით, საპროცესო კანონმდებლობასთან მიმართებით.

მიქაძემ და ბოლქვაძემ განიზრახეს საწყობიდან 100 კილოგრამი ცემენტის მოპარვა. ხუთი დღის განმავლობაში მათ ფარულად გამოჰქონდათ საწყობიდან ოც-ოცი კილო ცემენტი. შეაფასეთ მათი დანაშაული.

ა. მათ მიერ ჩადენილია დენადი დანაშაული.

ბ. მათ მიერ ჩადენილია განგრძობადი დანაშაული.

გ. მათ მიერ ჩადენილია არაერთგზის დანაშაული.

დ. მათ მიერ ჩადენილია დანაშაულთა ერთობლიობა.

დოლიძე თავს დაესხა აბულაძეს გაუპატიურების მიზნით, თუმცა ხელი აიღო გაუპატიურებაზე, როცა გაიგო აბულაძისაგან, რომ იგი შიდსით იყო დაავადებული. შეაფასეთ დოლიძის მოქმედება.

ა. დოლიძის მოქმედებაში არის დანაშაულზე ნებაყოფლობით ხელის აღება.

ბ. დოლიძის მოქმედება უნდა შეფასდეს, როგორც გაუპატიურების მცდელობა.

გ. დოლიძის მოქმედება არის გაუპატიურების მომზადება.

დ. დოლიძის მოქმედება არის დამთავრებული დანაშაული

ერთიანი დანაშაულის სახეებია:

ა. დენადი დანაშაული, განგრძობადი დანაშაული, დანაშაულთა ერთობლიობა.

ბ. დენადი დანაშაული, განგრძობადი დანაშაული, დანაშაულის რეციდივი.

გ. დენადი დანაშაული, განგრძობადი დანაშაული.

დ. დენადი დანაშაული, განგრძობადი დანაშაული, დანაშაულის სიმრავლე.

რომელია ამ მსჯელობათაგან სწორი?

ა. დანაშაულის რეციდივი ნიშნავს წინათ ორჯერ განზრახი დანაშაულისათვის ნასამართლევი პირის მიერ განზრახი დანაშაულის ჩადენას.

ბ. დანაშაულის რეციდივი ნიშნავს წინათ ორჯერ განზრახი დანაშაულისათვის ნასამართლევი პირის მიერ განზრახი მძიმე დანაშაულის ჩადენას.

გ. დანაშაულის რეციდივი ნიშნავს წინათ განზრახი დანაშაულისათვის ნასამართლევი პირის მიერ განზრახი განსაკუთრებით მძიმე დანაშაულის ჩადენას.

დ.  დანაშაულის რეციდივი ნიშნავს წინათ განზრახი დანაშაულისათვის ნასამართლევი პირის მიერ განზრახი დანაშაულის ჩადენას.

ა. შეხვდა ქუჩაში ბ-ს., რომელიც მობილური ტელეფონით საუბრობდა. ა-მ. მოსთხოვა ბ-ს. მობილური ტელეფონის მისთვის გადაცემა, წინააღმდეგ შემთხვევაში დაემუქრა მობილურის დამტვრევით. შეშინებულმა ბ-მ. გადასცა მას მობილური ტელეფონი. შეაფასეთ ა-ს. ქმედება.

ა.   ა-მ ჩაიდინა ძარცვა.

ბ.   ა-მ ჩაიდინა გამოძალვა.

გ.   ა-მ ჩაიდინა ყაჩაღობა.

დ.  ა-მ ჩაიდინა მითვისება.

შეიარაღებული მამასახლისი ქონების დაუფლების მიზნით თავს დაესხა აბრამიშვილს, თუმცა მან ვერ შეძლო ქონების დაუფლება, რადგან აბრამიშვილის ყვირილის ხმაზე მეზობლები შეიყარნენ და მამასახლისი დააფრთხეს. შეაფასეთ მამასახლისის ქმედება.

ა. მან ჩაიდინა ყაჩაღობის მცდელობა.

ბ. მან ჩაიდინა ძარცვა. 

გ. მან ჩაიდინა ყაჩაღობა.

დ. მან ჩაიდინა ძარცვის მცდელობა.

სისხლის სამართლის საპროცესო კოდექსი ადგენს:

ა.   დანაშაულის აღკვეთის, სისხლის სამართლებრივი დევნის და წინასწარი გამოძიების განხორციელების წესებს;

ბ.   დანაშაულის აღკვეთის, სისხლის სამართლებრივი დევნისა და მართლმსაჯულების განხორციელების წესებს.
გ.   დანაშაულის გამოძიების, სისხლისსამართლებრივი დევნისა და მართლმსაჯულების განხორციელების წესებს.
დ.  დანაშაულის აღკვეთის, გამოძიებისა და სისხლისსამართლებრივი დევნის წესებს.

სისხლის სამართლის საპროცესო კოდექსის თანახმად მხარეს წარმოადგენს:

ა.    ბრალდებული, განსასჯელი, მსჯავრდებული, გამართლებული, მათი ადვოკატი, გამომძიებელი, პროკურორი;

ბ.   ბრალდებული, მსჯავრდებული, მათი ადვოკატი, გამომძიებელი, პროკურორი;

გ.   ბრალდებული, მსჯავრდებული, გამართლებული, მათი ადვოკატი, გამომძიებელი, პროკურორი; 

დ.   ეჭვმიტანილი, ბრალდებული, განსასჯელი, მსჯავრდებული, გამართლებული, მათი ადვოკატი, გამომძიებელი, პროკურორი.

სისხლის სამართლის საპროცესო კოდექსის მიხედვით (ტერმინთა განმარტება) ადვოკატი არის პირი, რომელიც კანონით დადგენილი წესით იცავს:

ა.   ბრალდებულის, მსჯავრდებულის, გამართლებულის ინტერესებს და უწევს იურიდიულ დახმარებას;

ბ.   ბრალდებულის, მსჯავრდებულის ინტერესებს და უწევს იურიდიულ დამხარებას;

გ.   ეჭვმიტანილის, ბრალდებულის, განსასჯელის, მსჯავრდებულის ინტერესებს და უწევს იურიდიულ დახმარებას;

დ.  ბრალდებულის, მსჯავრდებულის, გამართლებული, რეაბილიტირებულის ინტერესებს და უწევს იურიდიულ დახმარებას.
                                                             №40

დაასრულეთ ეს მსჯელობა.
არავინ არ არის ვალდებული, ჩვენება მისცეს:

ა.   საკუთარი თავისა და ახლობლის წინააღმდეგ.

ბ.   საკუთარი თავის, ახლობლის ან სხვა პირთა წინააღმდეგ, რომელთა წრეც განისაზღვრება ამ კოდექსით.

გ.   საკუთარი თავის ან სხვა პირთა წინააღმდეგ, რომელთა წრეც განისაზღვრება ამ კოდექსით.

დ.  საკუთარი თავის წინააღმდეგ.

ადამიანის უფლებათა ევროპულ სასამართლოში მოპასუხე მხარეს წარმოადგენს:

ა.  ეროვნული სასამართლო.

ბ.  მაღალი ხელშემკვრელი სახელმწიფო.

გ.  ფიზიკური პირი.

დ.  ევროკავშირი.

                                                           №42

ადამიანის უფლებათა ევროპული სასამართლოს მოსამართლეს ირჩევს:

ა.  დიდი პალატა.

ბ.  პლენარული სასამართლო.

გ.  საპარლამენტო ასამბლეა.

დ.  ევროპის საბჭოს მინისტრთა კომიტეტი.

ადამიანის უფლებათა ევროპული სასამართლო შექმნილია:

ა. ადამიანის უფლებათა საყოველთაო დეკლარაციით.

ბ. ეკონომიკური, სოციალური და კულტურული უფლებების საერთაშორისო პაქტით.

გ. ევროპის კონვენციით, ადამიანის უფლებათა და ძირითად თავისუფლებათა შესახებ.

დ. სამოქალაქო და პოლიტიკური უფლებების საერთაშორისო პაქტით.

ადამიანის უფლებათა ევროპულ სასამართლოს შეიძლება მიმართოს:

ა. სახელმწიფომ, ინდივიდის წინააღმდეგ.

ბ. სახელმწიფომ, პირთა ჯგუფის წინააღმდეგ.

გ. ინდივიდმა, ინდივიდის წინააღმდეგ.

დ. ინდივიდმა, სახელმწიფოს წინააღმდეგ.

ადამიანის უფლებათა ევროპული სასამართლო შედგება:

ა.  18 მოსამართლისაგან.

ბ.  მოსამართლეთა იმ რაოდენობისაგან, რაც თანაბარია კონვენციის მონაწილე სახელმწიფოთა რაოდენობისა.

გ.  15 მოსამართლისაგან.

დ. მოსამართლეთა იმ რაოდენობისაგან, რაც თანაბარია ევროპის საბჭოს წევრ სახელმწიფოთა რაოდენობისა.

ადამიანის უფლება შექმნას პროფესიული კავშირები, ასახულია შემდეგ საერთაშორისო სამართლებრივ დოკუმენტში:

ა. 1966წ. სამოქალაქო და პოლიტიკური უფლებების შესახებ საერთაშორისო პაქტში.

ბ.  1966წ. ეკონომიკური, სოციალური და კულტურული უფლებების შესახებ საერთაშორისო პაქტში.

გ.  როგორც სამოქალაქო და პოლიტიკური უფლებების შესახებ საერთაშორისო პაქტში, ასევე ეკონომიკური, სოციალური და კულტურული უფლებების შესახებ საერთაშორისო პაქტში.

დ.  არც ერთში, ზემოჩამოთვლილ პაქტთაგან.
                                                                №47

1966 წლის სამოქალაქო და პოლიტიკური უფლებების საერთაშორისო პაქტის მიხედვით, აღიარებულია აზრის, სინდისის და რელიგიის თავისუფლება.

რა შემთხვევაში შეიძლება შეიზღუდოს ეს უფლება?

ა. ეს უფლება შეიძლება შეიზღუდოს მხოლოდ იმ შემთხვევაში, როდესაც საფრთხე ემუქრება სხვა პირთა რეპუტაციას.

ბ. ეს უფლება შეიძლება შეიზღუდოს მხოლოდ კანონით დადგენილი წესით და
გამომდინარეობდეს სახელმწიფო უშიშროების, საზოგადოებრივი წესრიგის, მოსახლეობის ჯანმრთელობის თუ მორალის დაცვის აუცილებლობიდან.

გ. ამ თავისუფლების შეზღუდვა დასაშვებია, მხოლოდ სახელმწიფოში საგანგებო და საომარი მდგომარეობის გამოცხადების დროს.

დ. პაქტის მოთხოვნის შესაბამისად, ამ უფლების შეზღუდვა კატეგორიულად დაუშვებელია.

რომელი საერთაშორისო-სამრთლებრივი დოკუმენტით იკრძალება ყოველგვარი ეროვნული, რასობრივი, ან რელიგიური შუღლის გაღვივებისაკენ მიმართული გამოსვლები, რომლის მიზანია დისკრიმინაციის, მტრობის, ან ძალადობის წაქეზება?

ა. 1966წ. სამოქალაქო და პოლიტიკური უფლებების შესახებ საერთაშორისო პაქტით.

ბ. 1966წ. ეკონომიკური, სოციალური და კულტურული უფლებების შესახებ საერთაშორისო პაქტით.

გ. როგორც სამოქალაქო და პოლიტიკური უფლებების შესახებ საერთაშორისო პაქტით, ასევე ეკონომიკური, სოციალური და კულტურული უფლებების შესახებ საერთაშორისო პაქტით.

დ. მართლწესრიგის დამცველი თანამდებობის პირთა ქცევის კოდექსში.

შეუძლია თუ არა ფედერაციულ სახელმწიფოში შემავალ ცალკეულ ერთეულს, შეზღუდოს ეკონომიკური, სოციალური და კულტურული უფლებების შესახებ საერთაშორისო პაქტის მოქმედება თავის ტერიტორიაზე?

ა.  არა, არ შეუძლია, ვინაიდან პაქტის დებულებები ფედერაციულ სახელმწიფოს ყველა ნაწილზე ვრცელდება, რაიმე შეზღუდვისა და გამონაკლისის გარეშე.

ბ.  შეუძლია, ვინაიდან პაქტი წარმოადგენს საერთაშორისო სამართლებრივ ხელშეკრულებას, რომლის მოქმედებაც სახელმწიფოს ტერიტორიაზე, განისაზღვრება შიდასახელმწიფო კანონმდებლობით.

გ.  შეუძლია, ვინაიდან ფედერალური ერთეული თვითონ განსაზღვრავს, თუ რომელი საერთაშორისო ხელშეკრულებები მოქმედებს მის ტერიტორიაზე.

დ.  არ შეუძლია, ვინაიდან ამისათვის საჭიროა ფედერაციული სახელმწიფოს შემადგენლობაში შემავალი სხვა ყველა ერთეულების თანხმობა.

ადამიანის უფლებათა საყოველთაო დეკლარაცია მიღებულ იქნა:

ა. გაეროს გენერალური ასამბლეის მიერ.

ბ. გაეროს ეკონომიკური და სოციალური საბჭოს მიერ.

გ. გაეროს უშიშროების საბჭოს მიერ.

დ. ევროპის საბჭოს საპარლამენტო ასამბლეის მიერ.
ლიტერატურა (მოქმედი კანონმდებლობა):

1. საქართველოს კონსტიტუცია;

2.საქართველოს საარჩევნო კოდექსი;

3.საქართველოს  ორგანული კანონი რეფერენდუმის შესახებ;

4.საქართველოს კანონი საჯარო სამსახურის შესახებ;
5.საქართველოს ორგანული კანონი საქართველოს სახალხო დამცველის შესახებ;
6.საქართველოს ზოგადი ადმინისტრაციული კოდექსი;
7. საქართველოს ადმინისტრაციული საპროცესო კოდექსი;
8.საქართველოს სამოქალაქო კოდექსი;
9. საქართველოს სამოქალაქო საპროცესო კოდექსი;

10.საქართველოს სისხლის სამართლის კოდექსი;

11.საქართველოს სისხლის სამართლის საპროცესო კოდექსი;

12. ადამიანის უფლებათა და ძირითად თავისუფლებათა დაცვის (ევროპული) კონვენცია და მისი დამატებითი ოქმები (რომი, 1950 წლის 4 ნოემბერი);
13. ეკონომიკური, სოციალური და კულტურული უფლებების შესახებ საერთაშორისო პაქტი (1966  წლის); 
14. საერთაშორისო პაქტი  სამოქალაქო და პოლიტიკური უფლებების შესახებ (1966  წლის);
15. ადამიანის უფლებათა საყოველთაო დეკლარაცია  1948 წლის 10 დეკემბერი.
